
Итак, обрядово­ритуальная культура характеризуется: высоким уровнем 
символичности всех компонентов  (предметы, действия, вербальные  клише, 
последовательность действий),  комплексным  общением социума с высшими силами, 
верой  в магические  связи конкретных параметров «компонентов коммуникативных 
ситуаций  с более глубинными культурными ценностями. Обрядово­ритуальная культура 
маркирует во­первых, наиболее значимые ценности  национальной культуры  
(социализация  подрастающего поколения, развитие и постоянная поддержка 
взаимоотношений внутри социумов различного характера, космоцентризм 
мировоззрения), во­вторых, усиливается  в особо кризисные моменты жизни этноса.  

АНАДОЛЫ ТҮРІКТЕРІ ХАЛЫҚ АҚЫНДАРЫНДА ТҮС КӨРУ САРЫНЫ ЖӘНЕ 

Андатпа: Анадолы түріктері халық ақындары арасында «түс көру» сарыны кең 

тараған. Осы көрген түсінің қызметі ол жас ақынды «ашықтық» өнерге баулу,тарту. ХIII 
ғасырдан бастап ашықтар арасында осы аталған қасиетті сусынды түсінде ішіп ақындық 
өнердің бойларына дарып өлең жырлай бастағандарын айтып келуі ортақ дəстүрге 
айналған. Əдетте түсті болашақ ашықтар балалық шағында жəне жастық шағында көреді. 
Атақты ақындардың барлығында дерлік «түс көру» сарыны кездеседі.  

Кілт сөздер: ашық, түс көру,  баде суы, суырып­салма, пір, қызыр, саз 
 
Түркі халықтарына кең тараған дəстүрдің бірі – суырып­салма ақындық дəстүр 

болып келеді. Осы аталмыш дəстүрді Анадолы түріктері ата жұрты Орта Азиядан көшіп 
жаңа қоңыстары Анадолы жеріне барғанда да  жалғастырып, дамыта түскен. Анадолы 
түріктері суырып­салма өлең айтатын ақын­шайырларды «ашық», олардың қолданатын 
музыкалық аспабын «саз» дейді.  Анадолы Түріктері халық ақындарында түс көріп, 
түсінде қасиетті деп аталатын «баде суын» ішіп барып ақындық қасиетке ие болу үрдісі 
кеңінен тараған. 

 ХIII ғасырдан бастап ашықтар арасында осы аталған қасиетті сусынды түсінде 
ішіп ақындық өнердің бойларына дарып өлең жырлай бастағандарын айтып келуі ортақ 
дəстүрге айналған [1, 67]. Жалпы қала өмірінен алыста, ауыл, аймақтарда  өмір сүрген 
ақындарда осы дəстүрдің кең тарағаны анықталған [2, 142].  

«Халық арасында кең тараған аңыз­əңгімелер бойынша бұл өнер иелерінің 
бастапқыда бір сұлуға ғашық болғандары, кейін одан рухани əлемдегі ғашық дəрежесіне 
көтеріліп, суырып­салма өлең айту қабілетіне рухани əлемнің өкілдері саналатын; 
ұстазды, пірді немесе Қызыр пайғамбарды түсінде көргеннен кейін ие болғандары жайлы 
түсінік бар. Халықтың түсінігінше бұлар «Хақ ашықтары» жəне олар рухани əлемнен 
сусындайды, нəр алады [3, 26].             

«Осы көрген түсінің қызметі ол жас ақынды «ашықтық» өнерге баулу,тарту» [3, 
67].   

«Атақты ақындар; Ашық Сефил Селими, Ашық Исмаил Өнер, Ашық Хасрети, 
Ашық Қара, Ашық Рухани, Ашық Зауаллы, Ашық Уəйсел Шахбазоглу, Ашық Феймани, 
Ашық Чобаноглу, Ашық Эфкари, Ашық Ташлыова т.б. өздеріне «түс көру» сарыны 
бойынша ойлары сұралғанда бəрі де оның шын нəрсе екенін жəне оған толық сенгендерін 
айтқан» [6, 130]. 

Əдетте түсті болашақ ашықтар балалық шағында жəне жастық шағында көреді. 
«Баде суын» ішіп ашық болған ашықтардан Феррахи 12, Муса Мерданоглу  13, Хыфзи 18,  
Первани 19, Мудами 14, Феймани 23 [4, 81­89], Ашық Эмсали 15, Ашық Ер Мұстафа 40 
жасында түс көріп ашық болады. [5].             

Ал 40 жасынан асып «баде суын» ішіп ашық болған жоқтың қасы десе де болады. 
[4, 81­89] 

Жалпы түсінде пірлері ақындарға «баде суын» ішкізгенмен  бірге кейде алма, анар, 
бұршақ [2, 142], «саз» береді немесе «шербет», «сорпа» ішкізеді.  Олардың үлгілері 
төмендегідей: 
1. Түсінде ашыққа қасиетті «баде суы» ішкізіледі: 

Девелили Ашық Сейрани; Ашық Сейранидің шын есімі Мехмет болған. Ол 
Девели қаласындағы Орұза мешітінің имамы имам Джафердің баласы екен. Ол аз уақытқа 
мəдресеге оқуға барса да оны аяқтай алмапты.  

Бір күні имам Джафердің түнде ұйқыға қатты батқаны сонша ол таңғы намазға 
уақытында тұра алмай  күнде істейтін жамағат келмей мешітті ашу əдетінен жаңылып  
қалады. Таңғы намазды оқуға келген жамағат мешіттің есігінің тарс жабулы екенін көріп 
ашуға мінеді де барып имамның үйінің есігін жұдырықтайды. Қатты сасып қалған имам, 
өзі барғанша мешіттің есігін ашып шамдарын жақсын деп баласы Мехметті алдынан 
жібереді.  Мехмет барып мешіттің есігін ашып қараса бүткіл шамдардың жанып тұрғанын 
жəне мешітте тəртіппен отырған жасыл сəлделі, дəу кеуделі, жан­жағына нұр шашатын 
ерекше бір топ жамағаттың сапқа  тұрғанын көреді. Осы көрініске қайран болып «Құдай 
қайырын берсің» дейді де барып оларға ұйып намаз оқиды. Намаз оқып болған соң пір 
Мехметке «Жақындап кел» дейді. Мехмет оның қасына барып, сəлем беріп, тізерлеп 
отырады. Пір қолында «баде суы» толтырылған кесені Мехметке береді. Мехмет ол 
берген сусынды шарап деп ойлап алғысы келмейді. Пір қайта дауыстап: «Дос ұсынған 
достық шарабын іш балам» дейді. Сол кезде ғана ол пір ұсынған «баде суын» ішіп қояды. 
Сонда пір: «Енді сен де ғашықтықтың дариясына сүнгідің, қалағаныңша сүнги бер» 
дегенді айтып жүріп кетеді.   

Мехмет ол кісілердің артынша ермек болады бірақ кілтті үйіне бермекші болып 
«Мен кілтті үйге апарып келемін» деп үйіне қарай жүгіре шығады. Кейін пірлер кеткен 
жаққа іздеп барып қанша жүрсе де оларды таппай шаршап қаланың сыртындағы бақтан 
келіп қалың ұйқыға кетеді. Мехмет сол кезден бастап есінен айрылады. Бір аптадан кейін 
Мехметті жақындары Девели қаласының жүзім бақтарынан ес­түссіз жатқан күйінде 
табады. Шешесі “оған серуендеуге  шықтың ба?” мағынасында «сейрана ма шықтың 
балам?» дегенде түсінде біреу: «Анаң сенің есіміңді атады, бұдан былай сол есіммен 
жырлай бер» дегенді айтады. Есін жиғанда бір түрлі кейіпте болады. Кейін оны «хақ 
ашығы» болғаны белгілі болады. Осыдан кейін ол «Сейрани» деген есімді қолданады. [6, 
266­267],  [7]. 

Сейранидің жалпы түсі басқа «ашықтарға» ұқсағанмен ғашық болатын сұлуды 
көрмеуі жағынан ерекшеленеді. Ол осы түсін балалықтан балиғат жасына өтерде он 
бесінде көріпті. Түсінде пірлері сұлуды көрсетепегендіктен оның өлеңдерінде басқа 
ашықтардағыдай сұлуға арнаған өлеңдері кездеспейді [6, 267]. 
2. Түсінде ашыққа «алма» беріледі:   
 Ашық Ер Мұстафа: Ашық Ер Мұстафа да түс көріп, түсінде алма жеп «ашық» болады. 
Бір күні ол Қыдырға кездеседі. Қыдыр пайғамбар қойнынан бір алма шығарып Ер 
Мұстафаға беріп айтады: “Мұның жарымын өзің же, жарымын əйеліңе жегіз. Екеуіңіз де 
ерекше «ашықтардан» боласыздар» дейді. Ол «əйел адамнан ашық бола ма екен?» жəне 
одан да бəрін жеп өзім елден ерек ашық болайын деп ойлайды да алманың екі бөлігін өзі 
жеп қояды. Осы оқиғадан кейін «ашықтық» қасиеті бойына қонып, тоқтамай өлең, жыр 
айта бастапты. Ол осы түсін 40 жасында көріпті. [5].  
 
3. Түсінде ашыққа «саз» беріледі:  
Конялы Мехмет Яқыджы: Өткен ғасырдың атақты түрік ашықтарынан Конялы Мехмет 
Яқыджы баделі ашықтардан екенін айтып оның қалай болғанын былай деп айтып беріпті: 
Соғыстан бұрын түс көрдім. Нақты айтқанда бес жыл бұрын еді.  Бір күні ұйықтағанда 
түсімде бір ашықты көрдім. Мойнына сазын іліп қойыпты. Кейін оның пір екенін ұқтым. 
Мен ол ашықтың артынан бардым да сазын мойнынан жұлып алып көтеріп жерге бір­ақ 
ұрдым. Кейін осы ісіме қатты өкіндім. Басымды екі алақаныммен ұстап алып бір бұрышқа 
барып отырып алдым. Сол кезде есік ашылып пір бөлмеге кіріп келді. Сазын 
сындырғаныма өкініп одан кешірім сұрағым келді. Ол маған сонда «Сазымды 
сындырмағанда саған бір кесе «баде суын» бермекші едім. Содан бастап сен бейне 
кітаптан  оқығандай жыр айтушы едің. Бірақ енді жартылай кем боласың» ­ деді. Кейін 
тұрып мен жер жыртуға барып едім. Сонда аузымнан тоқтамай өлең жырлар төгіле 
бастағанын байқадым[5]. 
4. Түсінде ашыққа  «сорпа» ішкізіледі:  Шын аты Фатма болған əйел ашық Ашық 
Дердимендке пірлері сорпа ішкізеді. Ол көрген түсін былай айтып беріпті: “Бір кезде 
қатты ауырып жатыр едім. Түсімде ақ сақалды, қарт кісілер жақындап келіп оң жағыма 
отырды. Алдыма бір кесе сорпа əкеп қойды. Олар «Жеп ал жазылып кетесің» дегенді ғана 
айтты. Олардың айтқанын істейін деп орнымнан түрегелгенім сол қарт  кісілер ғайып 
болды. Сорпаны ішпей оянып кетсем де сол кезден бастап бар ауруымнан айықтым. Осы 
оқидан үш­төрт жыл өткен соң ғана көрген түсімнің əсерін өзімде байқадым. Жəне содан 
бастап өлең, жыр айта бастадым[5]. 
5. Түсінде ашыққа жұмақтың суы ішікізіледі, пайғамбарымыз көрсетіледі: 

Ашық Шенлик: Атақты ашық Шенликтің көрген түсі былай: Ашықтың шын есімі 
Хасан. Ол 1850 жылы Қарс облысы, Чылдыр ауданына қарайтын Сухара ауылында 
дүниеге келіпті. Ауылдың басқа балаларына ұқсап ол да күнде бақташы болып қой 
бағады. Кешкі уақытта ауылдағы үлкендер басқосқан жиындарда айтылған аңыз­
əңгімелерді жəне ауылдағы молда оқыған Ахмедие, Сейітбаттал, Сирет, Хазрети Ғалидің 
ғазауаттары мен ауылының ашықтары айтатын батырлық жырларды жəне жоқтауларды 
тыңдап өседі. Хасан бір күні кейде істейтін əдеті бойынша мылтығын алып ауылының 
маңайындағы Қаракөлге үйрек аулауға барады. Мылтығын ұстап үйректерді аңдып 
отырғанда көзі ілініп кеткендей болады да ұйқылы­ояу түс көреді.  

Түсінде қасына келген пір оны жұмаққа пайғамбарымыздың қасына апарып оны 
көрсетеді. Сонда оған жұмақтың суын ішкізіп «Салатын» есімді сұлуды да көрсетеді. Оған 
сонда араб, иврит жəне парсы тілін үйретеді. Кейін оған «Шенлик» деген есім беріледі. Ол 
ұйқысынан өз бетімен  тұра алмайды. Əкесі мен ауылдағы азаматтар оны іздеп келіп 
табады да оятады. Ол көз жасын көл қылады бірақ аузын ашып «лəм» деп бір сөз айта 
алмай бір түрлі кейіппен төңірегіне қарай береді. Келгендер оны ауылға апарады. Ол əлі 
де сөйлей алмайды. Оның осы түрін барлығыда жатырқайды. Ауылдың молдасы Хасаннан 
басынан қандай іс өткенін сұрағанда ол көрген түсін басынан аяғына шейін жырмен 
баяндап береді[6, 147­148]. 

Қорыта келе Анадолы түріктері халық ашықтарында түс көріп,  осы көрген түсінен 
кейін суырып­салма өлең айтатын  ашық болу дəстүрі қалыптасқан. Осы түсінде болашақ 
ашыққа аян берген Қызыр, Иляс пайғамбарлар, үштер­жетілер­қырықтар деп аталатын 
пірлер, үш дəруіш, халифа Хазрети Ғали, қарт бір ата не қарт бір кемпір  т.б. болып келеді 
жəне осы бабалары «ашықты» əрқашанда қолдап, жебеп отырады. Көрген түсінен кейін 
ашық болған халық ашықтарын халық та ерекше құрметтеген. Ашықтарға түсінде «баде 
суы, шербет не сорпа ішкізіледі, алма, яки саз т.б. беріледі. Соған қоса ашықтарға бір 
ерекше сұлу қыз көрсетіледі де болашақ ашық оған өлердей ғашық болып қалады. 
Ашықтар осы  ұйқысынан тұрған соң алғашқы айтқан өлеңдерін де болсын не кейінгі 
өмірінде айтқан өлеңдерін де болсын осы түсінде көрген сұлу қыз туралы айтатын болған.   

